
************************ 
 يوه  آکاشوانی  جموں  ہے    باغ  علی  طاہر تيں  خبر  سُنو۔ 

******************** 
PRESIDENT  LG 

صدر  جمہوريہ  دروپدی  مرمو  نے  لداخ  غا  ليفٹينٹ  گورنر  ونی  کمار  سکسينہ  نانہہ  لداخ  غا  ايل  جی  
گا  طور  ور  اپنا  فرائض  غے  نال  نال  جموں  کشمير  غا  ليفٹينٹ  گورنر  غا  طور  ور  وی  کم  کرن   

 واسطے  مقرر  کيو  ہے۔اس  سلسلہ  مانہہ  راشٹر پتی  بهون  تيں  اک  علاميو  جاری  کيو  گيو  ہے۔  جس 
مانہہ  جموں  کشمير  غا  ليفٹينٹ  گورنر نانہہ  جموں  کشمير  غا  ايل  جی  غا  طور  ور  اضافی  فرائض   

انجام  دين  غی  خاطر  مقرر  کيو  گيو  ہے۔  صدر  غا  اس  فيصلہ  غو  مقصد  جموں  کشمير  يو ٹی  مانہہ 
ليفٹينٹ  گورنر  منوج  سنہا  غی  چهٹی  گا  عرصہ  غے  دوران  انُ  غی  غير  موجودگی  مانہہ  انتظامی   

تسلسل  نانہہ  يقينی  بنانو  ہے۔اس  راه  ونائی  کمار  سکسينہ  جموں  کشمير  غا  ليفٹينٹ  گورنر  غی  چهٹی  
گا  عرصہ  غے  دوران يو  ٹی  غی  انتظامی  ذمہ  داری  انجا  ديں  گا۔    
 

********************* 
JKLA  CALENDER 

ستمبر  توڑی  اپنو  چهيووں  اجلاس  منعقد   30ستمبر  تيں 21کشمير  قانون  ساز  اسمبلی  آئينده  جموں 
کرے  غی۔اس  اجلاس  غے  دوران  کی  جان  آلی  کاروائياں  بارے  اسمبلی  سيکرٹريٹ  غی  طرفوں   

کيلنڈر  جاری  کيو   گيو  ہے۔آکاشوانی  جموں  غا  نمائنده  نے  جانکاری  ديتا  واں  دسيو  ہے  جے  اسمبلی 
  21سيکرٹريٹ  غی  طرفوں  اجلاس  بارے  جاری  کيا  گيا  کيلنڈر  غے  مطابق،  اسمبلی  گو  يوه  اجلاس  

ستمبر  سوار  آلے  روز  تعزيتی  تزکره  تے  سرکاری  کاروائياں  سنگ  شروع  وے  غو۔اسمبلی  گا  اس  
نانہہ  اہم  سرکاری  کم  کاج  بارے  سوچ  وچار  گو  موقعو  ملن  دس  روزه  اجلاس  غے  دوران  ممبراں  

غے  نال  نال  پرائيويٹ  ممبراں  گا  بل  تے  قرار  داراں  غے  ذريعے  عوامی  اہميت  غا  معاملا  چان   
ستمبر  نانہہ  مہاراجہ  ہری  سنگه  گا  جنم  تہاڑا  گا   23غو  موقعو  مل  سکے  غو۔اس  عرصہ  غے  دوران

ستمبر  نانہہ  وی  اسمبلی  غی  کاروائی  معطل  ره  کی۔اسمبلی   26سلسلہ  مانہہ  چهٹی  ره  گی  ،  جد  کہ 
ستمبر  نانہہ  اختتام  پزير  ہوجائگو۔ 30گو  اجلاس    

******************** 
CM  MINI  SECRETARIATS 

اں  مانہہ  زير  تعمير  منی  سيکرٹريٹ  غی   وزير  اعلی  عمر  عبدالله  نے  جموں  کشمير  غا  تمام  ضلع
عمارتاں  غا  کم  ور  ہوئی  پيش  رفت  غو  جائيزو  ليو  ہے۔ان  پروجيکٹاں  غی  تکميل  مانہہ  ہون  آلی   

ديری  ور  سخت  ناراضگی  ظاہر  کرتا  واں  انُہاں  نے  محکماں  تے  ضلع  انتظاميہ  نانہہ  ان  پروجيکٹاں  
غی  تعمير  مانہہ  حائل  رُکاوٹاں  نانہہ  دور  کرن  تے  رُکيا  پيا  کماں  تے  نوا  کماں  نانہہ  اک  مہينہ  غا   
عرصہ  غے  اندر  اندر  شروع  کرن  غی  ہدايت  کی۔محکمہ  مال  نانہہ  کہيو  گيو  ہے  جے  وه  اس    

ت  جاری  کيا  جان  مانہہ  پہل   سلسلہ  مانہ  ضروری  منظورياں  گا  کم  نانہہ  مکمل  کرن  تے  رقوما 
کريں۔  وزير  اعلی  نے  اس  موقع  ور  متعلقہ  افسراں  نانہہ  ہدايت  کی  ہے  جے  منی  سيکرٹريٹ  غا ان  

تعميری  کماں  نانہہ  جاری  کی  گئی  ہدايتا  ور  سختی  سنگ  عمل  کرتا  واں  ولے  سر  مکمل  کرليو    
جے۔  وزير  اعلی  نے  زير  تعمير  منی  سيکرٹريٹ  مانہہ  عملہ  تے  عام  لوکاں  غی  سہولت  واسطے   

 بہتر  نقشہ  تے  معيار  اپنان  غی  ضرورت  ور  زور  پايو۔ 
******************* 

CM  FLOODS  REVIEW 
ری  تے  وزير  اعلی  عمر  عبدالله  نے  کل  جموں  ڈويزن  مانہہ  سيلاب  تيں متاثره  افراد  غی  بازآبادکا 

بحالی  غا  کماں  تے  ريليف  مہيا  کران  غی  کاروائياں  غی  رفتار  غو  اک  ميٹنگ  غے  دوران  جائيزو   
نقصان  پُجن     ليو۔  ميٹنگ  غے  دوران  انُہاں  نے  انُ  کُنباں  غی  امداد  غو  جائيزو  ليو۔  جن نانہہ  جانی

غے  نال  نال  انُ  گا  کہر  کوٹهاں  تے  دوجی  جائيداداں  نانہہ  وی  نقصان  پُجيو  ہے۔وزير  اعلی  نے  
استوں  علاوه  حاليہ  سيلاباں  سنگ  بکه  بکه  ضلعاں  مانہہ  سڑکاں  تے   پلاُں  نانہہ  ہوا  نقصان  تيں  بعد 



جائيزو  ليو تے  اس  خاطر  بکه  بکه  ايجنسياں  غی  طرفوں  رابطہ    انُ  غی  بحالی  گا  کماں  غو  وی  
سنگ  مقرره  مدت  غے  اندر  اندر  خاص  کر  دور  دراز  متاثره  علاقاں  مانہہ  سڑک  رابطاں  غی  

بحالی  غی  کوششاں  غی  ضرورت  ور  زور  پايو  ۔انُہاں  نے  متعلقہ  محکماں  ور  زور  دتو  جے  وے   
متاثره  لوکاں  توڑی  ريليف  بغير  ديری  غے  فوری  طور  مہيا  کران  نانہہ  يقينی  بناويں  ۔وزير  اعلی  

نے  آئينده  موسمی  صورتحال  سنگ  نمڑن  غی  خاطر  وی  خاص  نظر  رکهن  تے  تيارياں  غی   
 ضرورت  ور  وی  زور  پايو۔

******************** 
IFFJK  DIV  COM 

شمير  مانہہ  پہلی  واری  منعقد  کيا  جان  آلا  فلم  ميلہ  غ  دوران  ويو مال  ،  جموں  مانہہ  بکه  جموں  ک
بکه  معروف  فلماں  غی  نمائش  کی  جارئی  ہے۔  جس  نال  فلمکاراں  ،  فنکاراں  ،  تے  سينمہ  غا شوقين 

افراد  نانہہ  اکٹهاں رل  بيسن  غو  موقعو  مل  سکيو  ہے۔  جموں  غا  دويزنل  کمشنر  راميش  کمار  نے  
فلمکاراں  ،  فنکاراں  تے  پروڈيوسراں  نانہہ  زبان  ،  فن  تے  ثقافت  نانہہ  فروغ  دين  غی  خاطر  کم  

کرن ور  مبارک  دتی  ہے۔اس  موقع ور  معروف  ڈوگری  سينما  غی  وراثت  تے  کہانی  بيان  کرن  غی  
وظ  بنان  غی  خاطر  اس  غا  کردار  ور  وی  لوه  پائی  گئی۔اس  موقع  ور  مختصر   روائيتاں  نانہہ  محف

دورانيہ غی  فلم  وی  عام  لوکاں  تے  طالب  علماں  واسطے  نمائش  کی  گئيں  ۔ميلہ  غے  دوران  ڈوگری  
گلوکار  بشن  داس  ،  رومالو  رام  تے  دوجا  مقامی  فنکاراں  غی  طرفوں  اک  ثقافتی  پروگرام  وی  پيش  
کيو  گيو۔    

***************** 
PARA ARCHER  SHEETAL  DEVI 

احمد  آباد  مانہہ  جاری  ورلڈ  آرچری  پيرا  سيريز  مانہہ  اج  بهارتی  پيرا  آرچر ز  غی نظريں  متعدد   
نڈ   وومنز  انفرادی  فائنل   تمغاں ور  ہيں۔  جموں  کشمير  غی  اسٹار  پيرا  آرچر  شيتل  ديوی،  پيرا  کمپاوئ

مانہہ  گولڈ  ميڈيل  واسطے  قازقستان  غی  آئزدا  سيڈان  غے  خلاف  ميدان  مانہہ  اتُريں  غی۔شيتل  ديوی  
اس  تقريب مانہہ  پہلاں  ہی  تاريخ  رقم  کر  چُکی  ہيں  ۔انُہاں نے  راکيش  کمار  غے  نال  مل  غے  

کمپائونڈ  مکسڈ  ٹيم  کواليفکيشن  مانہہ  نوو  عالمی  ريکارڈ  قائم  کيو  ہے۔دواں  نے  شاندار  کارکردگی  غو 
پيرا  لمپک   گيمز  مانہہ  قائم  کيا  گيا   2024پوائنٹس  حاصل  کيا ،  جہيڑو پيرس 1400مظاہرو  کرتا  واں 
اپنا   سابقہ  عالمی  ريکارڈ  تيں  ايک  پوائنٹ  زياده  ہے۔    

****************** 
WEATHER 

ستمبر  توڑی  موسم  خشک  رہن  غی   10محکمہ  موسميات  نے جموں  کشمير  غے  اندر  عام  طور  ور
ستمبر    11پيشن  گوئی  کی  ہے۔اس  دوران  کئی  جگہاں  ور  گرج  چمک  سنگ ہلکی  بارش  ہوسکے۔  

ستمبر  توڑی   موسم   عام  طور  ور  خراب  تے  کئی  جگہاں  ور  بارش  تے  گرج  چمک  غی   15تيں
پيشن  گوئی  کی  گئی  ہے۔حساس  جگہاں  ور  رہن  آلا  افراد  وستے  محکمہ  موسميات  نے  ہدايت  جاری  

کرتا  واں  کہيو  ہے  کہ  وے  خراب  موسم  غے  دوران  چُکنا  ريں  تے  کساناں  نانہہ  صلاح  دتی  گئی   
اری  رکهيں  تے  مقامی  موسمی  صورتحال  غو  جائيزو  ليتا  ہے کہ  وے   فصلاں  غی  کٹائی  نانہہ  ج  

 ريں۔ 
******************* 


